
1.​Menú principal 
Tal e como se pode ver na imaxe que se presenta a continuación, na marxe 

esquerda da pantalla atópase o menú principal, dende o que é posible acceder á 
totalidade dos contidos da unidade. 

​ ​ ​ ​  

​ ​  
Todos os ODES teñen un título que se pode ver na cabeceira e que se corresponde 

tamén coa primeira páxina, onde se inclúe o cronograma coa secuenciación por sesións 
e máis a seguinte documentación en formato pdf dispoñible para descargar:  

 
●​ Criterios de avaliación 

●​ Rúbricas 

●​ Guía didáctica 

●​ Ficheiro con teoría para imprimir 

●​ Manual de usuario 

●​ Referencias multimedia 

 

 



​ Todos os ODE rematan cunha tarefa final, que é o reto ou desafío que se propón 
como produto de creación ó final de cada situación de aprendizaxe e cunha sección 
denominada Que aprendín?, onde o alumnado autoavalía os coñecementos adquiridos ó 
longo da secuencia. 
 
​ Na Introdución, ademais de explicar  claramente o obxectivo do contido e o 
propósito de aprendizaxe, proporcionamos un estímulo: un vídeo, presentación ou outro 
recurso interactivo, que permite ó alumnado conectar co tema e motivarse para explorar 
o contido de forma máis profunda. Este enfoque busca captar a súa atención e facilitar a 
comprensión do tema desde diferentes perspectivas. 
 
 

 
 

 
 
 

​ ​ ​   



2. Tipos de contidos e actividades 
 

A partir da Introdución, os contidos vanse organizando de xeito secuenciado coas 
súas correspondentes explicacións e actividades. 

As actividades de COMPRENSIÓN (cor morada) presentan a información e os 
contidos en distintos formatos. 

 
 
Outras tarefas máis enfocadas á IMPLICACIÓN teñen asignada a cor verde, están 

pensadas para espertar a motivación e o interese do alumnado. 

 



As actividades interactivas xogo, de encher ocos, de resposta simple ou múltiple… 
son as de cor azul, así como as de EXPRESIÓN e requiren a participación activa do 
alumnado: 

 
 

 
 
 
 
 
 



Algunhas das actividades  cómpre despregalas para velas de xeito maximizado: 

 
​  ​ ​  ​ ​  ​  ​  ​ ​  

​ Cómpre salientar que en todos os ODES é posible atopar, ademais das 
actividades referidas, algún material complementario de apoio cuxa autoría está 
debidamente referenciada na documentación deste proxecto. Referímonos a vídeos de 
curta duración relacionados cos contidos traballados. 

 

 
 



O proxecto BauGal está deseñado para traballar de forma interdisciplinar entre 
as materias de Lingua Galega e Literatura e Tecnoloxía durante un trimestre de 4º de 
ESO. Ó final de cada ODE, sempre existe a oportunidade de realizar unha tarefa 

interdisciplinar que combine os coñecementos adquiridos en ambas as materias.​  

 
​ ​  
3. Accesibilidade 

Os contidos do proxecto BauGal seguen os principios do Deseño Universal para o 
Aprendizaxe (DUA), co obxectivo de garantir que todo o alumnado poida acceder á 
aprendizaxe de maneira inclusiva e equitativa. Para iso, ofrecemos materiais adaptados 
que inclúen lectura facilitada, axudando á comprensión mediante textos claros e sen 
tecnicismos. Ademais, incluímos audios para que os e as estudantes poidan escoitar os 
contidos e reforzar a comprensión auditiva. Deste xeito, tratamos de atender ás 
diferentes necesidades e estilos de aprendizaxe, promovendo un ambiente educativo 
accesible para todas as persoas. 

 

 



En todos os ODEs do noso proxecto, incluímos actividades que traballan aspectos 
fundamentais como as emocións, a convivencia e a igualdade. Estas actividades están 
deseñadas para fomentar a reflexión crítica e a empatía entre a rapazada, promovendo 
un ambiente de respecto mutuo e solidariedade.  

 
 
Ademais, ó inicio de cada ODE inclúese sempre un ficheiro pdf imprimible coa 

teoría para aquel alumnado que prefira estudar directamente en papel. 

 

 
 



4. Avaliación 
​ A avaliación de cada ODE está claramente explicada ó principio de cada 
unidade, de modo que os estudantes comprendan desde o inicio os obxectivos e 
criterios que se terán en conta para valorar o seu traballo. O propósito desta avaliación 
é ofrecer unha retroalimentación construtiva que permita ó alumnado reflexionar sobre o 
seu propio proceso de aprendizaxe, identificar áreas de mellora e reforzar os seus 
logros. Así, a avaliación non se limita a un simple control, senón que se converte nunha 
ferramenta de apoio que axuda a consolidar o aprendizaxe e a desenvolver 
competencias clave. 
 

 


